ESTATUTO  SOCIAL   DA  SOCIEDADE  AGRARIA DE TRANSFORMACIÓN 

"_____________________________________________ nº __________ XUGA”,  DE 

_____________________________________ CONCELLO _____________________ 

PROVINCIA DE _____________________ CÓDIGO POSTAL  ________________

TELÉFONO DA SAT ____________________________.

ART. 1º  DA CONSTITUCIÓN DA S.A.T.


1.- Ao abeiro do establecido no Real Decreto 1.776/1.981 do 3 de agosto, e con suxeición ás súas normas, constitúese unha Sociedade Agraria de Transformación (en diante S.A.T.) que rexerá ademais polo presente Estatuto.


2.- Os datos de identificación da S.A.T., son os seguintes:


a) Nome da S.A.T.:


b) Enderezo social:


c) Duración:


d) Obxecto social:


e) Responsabilidade:


3.- En toda a documentación da S.A.T., e para identificación da mesma, constará a denominación social, a expresión "Sociedade Agraria de Transformación" coa abreviatura "S.A.T.", e a clase de responsabilidade fronte a terceiros, tamén figurará o seu número de inscrición no Rexistro de Sociedades Agrarias de Transformación de Galicia.

ART. 2º DO CAPITAL SOCIAL

O capital social cífrase en ____________________e estará representado por ________________ títulos nominativos de ______________________ euros cada un deles.

Os títulos autorizados coas sinaturas do Presidente e Secretario, figurando nos mesmos os datos do número 3 do artigo anterior, a identidade do titular, a data do acordo de emisión, o valor nominal de cada un, os prazos e contía dos desembolsos e a data na que se expide. A cada socio seranlle extendidos tantos títulos como correspondan ao valor da súa aportación.

No libro de Rexistro de Socios anotarase a aportación de cada un ao capital da S.A.T., número de títulos e desembolsos efectuados.

ART. 3º DA PARTICIPACIÓN DOS SOCIOS NAS ACTIVIDADES SOCIAIS.

A participación dos socios nas actividades sociais comúns realizarase polo exercicio dos dereitos recoñecidos e o exacto cumprimento das súas obrigas, conforme a canto dispoñan os Órganos de Goberno, dentro das súas competencias. En principio tódolos socios quedan obrigados a participar nas actividades comúns no cen por cen da súa capacidade.

ART. 4º DOS SOCIOS FUNDADORES E INGRESOS DE NOVOS SOCIOS.

1.- A S.A.T., constitúese cos seus socios fundadores. A ampliación posterior no número de socios e os termos nos que a mesma se levará a efecto será acordada pola Asemblea Xeral.

2.- Para ingresar como socio da S.A.T., ademais das  xerais esixidas para asociarse, deberanse reunir as condicións seguintes:


a) Adicarse á actividade propia do obxecto social.


b) Subscribir a súa participación e realizar os desembolsos e achegas fixadas.


c) Cantas outras condicións particulares puideran establecerse pola Asemblea Xeral, sendo necesaria a aceptación polo novo socio das obrigas contidas na acta fundacional e nos Estatutos Sociais, reflectidas no documento de solicitude do ingreso na S.A.T.

ART. 5º  DA BAIXA DOS SOCIOS.

1º.- Serán causas de baixa dos socios as seguintes:


a) A transmisión total da súa participación por actos "inter vivos", efectuada  conforme ao establecido nos presentes Estatutos.


b) A morte ou incapacidade legal do socio.


c) A separación voluntaria efectuada de boa fe e no tempo oportuno.


d) A exclusión forzosa.

2º.-
 a) O socio que pretenda separarse voluntariamente da Sociedade, deberá solicitalo por escrito razoado dirixido ao Presidente da mesma, quen o trasladará á Asemblea Xeral, no prazo máximo de 30 días con informe da xunta reitora sobre as causas e posibles consecuencias da devandita separación.



b) Se a separación  do socio aprobada pola Asemblea Xeral, sen que iso producise a disolución da S.A.T., o acordo da Asemblea declarará expresamente a perda da condición de socio sen prexuízo de que o socio respondendo fronte á Sociedade das obrigas contraídas ata a súa baixa; o devandito acordo determinará a data na que a baixa producirá os seus efectos, e ordenará practicar a liquidación da súa participación, que se realizará tendo en conta a aportación desembolsada polo socio e o balance do exercicio no que se produza a baixa, deducindo, xunto a súa participación nas obrigas pendentes, os danos e perdas que, no seu caso, ocasionase a súa baixa na Sociedade, sempre que poida probarse clara e realmente.

3º.-
a) Poderá acordarse a exclusión forzosa do socio cando éste de forma grave ou reiterada, vulnere a normativa da S.A.T. ou as disposicións estatutarias, incumpra as obrigas ou acordos sociais ou incorra en actos que impliquen conducta desleal, prexudicial ou incompatible cos intereses comúns, económicos ou sociais, da S.A.T.



b) Para a exclusión forzosa, a xunta reitora instruirá expediente contraditorio con audiencia do socio presuntamente inculpado e se do instruído, a xuízo da xunta reitora, se deducira a súa responsabilidade, ésta formulará proposta de baixa á Asemblea Xeral.

O acordo de exclusión forzosa adoptarao a Asemblea Xeral por maioría absoluta e nel, ademais dos requisitos e pronunciamentos expresados no anterior apartado 2.b), en canto á declaración de perda da condición de socio, acordarase practicar a liquidación nos termos antes referidos deducindo ademais, como cláusula penal, ata o 30% como máximo  da participación que resulte ao seu favor caso da devandita liquidación, sen prexuízo en todo caso dos danos e perdas estimados ao practicar a mesma, sempre e cando poida probarse de forma clara e real.

4.- A liquidación por baixa de socio practicarase nun prazo máximo de seis anos, sen prexuízo de que a Asemblea que acorde o cesamento, poida fixar outro inferior.

ART. 6º.- DAS VARIACIÓNS DO CAPITAL POR ALTAS E BAIXAS DE SOCIOS.

Os acordos sobre ingresos e baixas de socios que supoñan o aumento ou diminución do capital social, adoptaranse recollendo as variacións que se produzan neste e cifrando a súa contía como consecuencia das mesmas.

ART. 7º.- DA TRANSMISIÓN DE TÍTULOS NOMINATIVOS.

1.- A transmisión e títulos, por actos "intervivos" ou "mortis causa", entre persoas que teñen anteriormente a cualidade de socios non estará suxeita a outro tipo de limitación que  ás resultantes do establecido nos artigos 5º, 6º e 8º apartado cinco do Real Decreto 1.776/1.981.

2.- Para a transmisión de títulos a persoas alleas á Sociedade por actos "intervirvos", o socio interesado deberá comunicar as condicións económicas completas da transmisión e a identidade do presunto adquirente, mediante escrito con acuse de recibo dirixido ao Presidente da S.A.T., quen dentro do prazo máximo de _______, trasladará a oferta con tódolos seus datos aos restantes socios, para que éstes, dentro do prazo de 20 días naturais dende que reciban a anterior comunicación, poidan optar pola compra dos títulos, distribuídos éstes a prorrata das súas respectivas participacións se foran varios os que desexen adquirilo e sen que esta adquisición poida alterar a porcentaxe máxima de participación establecida no Real Decreto 1.776/1.981, Art. 8º-5.

2.1.- Se houbera discrepancia en canto ao prezo entre o vendedor e o socio ou socios que exercitaran o seu dereito de adquisición preferente, procederase a fixar o prezo mediante valoración feita polo Perito ou Peritos, titulados profesionais ou expertos na materia, por algún dos seguintes sistemas:


a) Por un só perito, nomeado de común acordo entre as partes interesadas.


b) Por dous peritos, nomeados respectivamente  polo vendedor e o posible ou posibles compradores, que fixarán o prezo de común acordo.


c) Se no caso do apartado anterior, os peritos nomeados non chegasen a poñerse de acordo; procederase a nomear un terceiro perito dirimente elixido por sorteo entre tres que non foran rexeitados por ningunha das partes interesadas ou designado polo Colexio Profesional competente na materia.

2.1.1- Para a formulación da valoración pericial, concederase ao perito ou peritos nomeados ao efecto un prazo máximo de _____ días, durante os cales quedará suspendido o prazo establecido no primeiro parágrafo deste apartado para exercitar o dereito de adquisición preferente polo socio.

2.1.2.- No caso de que a valoración practicada demostre temeridade, mala fe, ou acade unha diferenza superior, en máis ou menos, o 25 % das respectivas ofertas de venda e compra, tódolos gastos de valoración, e incluso as costas procesais e honorarios de arbitrios e amigables compoñedores, se se producira para perfeccionar e efectuar a transferencia dos títulos, serán satisfeitos pola parte que dera lugar a eles.

3.- Transcorrido o prazo concedido aos socios para exercitar o dereito de adquisición preferente, sen que ningún o fixera ou acreditara formalmente a renuncia de tódolos posibles interesados na adquisición dos títulos, a Asemblea Xeral poderá acordar a adquisición dos títulos, con redución do capital social. Se se producise discrepancia en canto ao prezo pretendido polo vendedor, procederase á fixación do xusto prezo nos termos previstos no anterior apartado 2.1.

4.- Non producirán efecto ningún as transmisións de títulos a persoas alleas á Sociedade, que contraviñesen o disposto no presente artigo. En todo caso a transmisión non outorgará a condición de socio ao adquirente, salvo que o solicite regulamentariamente e sexa admitido pola Asemblea Xeral.

ART. 8º.- DA TRANSMISIÓN DE TÍTULOS NOMINATIVOS A TÍTULOS "MORTIS CAUSA".

No caso de falecemento dun socio que non fundamente a disolución da Sociedade, ésta poderá continuar con herdeiro testamentario ou designado pola totalidade dos herdeiros "ab instestato" para representar a herdanza indivisa, que reúna os requisitos legais e estatutarios para ser socio da S.A.T., sen prexuízo do dereito que aos herdeiros poida corresponder a manter a unidade de explotación dos bens hereditarios, incluso despois de efectuada a participación da herdanza, estendéndose os seus títulos nominativos a nome de tódolos titulares dos bens afectados pola actividade da S.A.T. en proindiviso, e coa obriga de actuar na Sociedade baixo representación única e un so voto.

Se o herdeiro non reunise as condicións persoais esixibles para substituír ao seu causante na actividade da S.A.T., e ésta puidese continuar o cumprimento do seu obxecto social, procederase a valorar a participación do causante na data do seu falecemento, polos trámites establecidos nestes estatutos para a liquidación da Sociedade e a liquidar a súa participación cos seus causahabientes, coa pertinente modificación do capital social, no seu caso.

ART. 9º.-ÓRGANOS DE GOBERNO.

Son órganos de goberno da  S.A.T.:


a) A Asemblea Xeral.


b) A Xunta Reitora.


c) O Presidente.

ART. 10º.-  DA ASEMBLEA XERAL.

1.- A Asemblea Xeral, constituída por tódolos socios, é o órgano de expresión da vontade da S.A.T., sendo competencias exclusivas da mesma as seguintes:


a) A modificación dos presentes Estatutos.


b) Examinar o desenvolvemento das actividades sociais, a Memoria do exercicio anterior, as contas e balances anuais, a súa aprobación, así como os presupostos e actuacións do exercicio seguinte; acordar a ampliación ou diminución do capital social, o establecemento de cotas ou derramas, e a enaxenación ou gravame das instalacións ou patrimonio mobiliario, e bens de equipo.


c) Acordar o ingreso, exclusión forzosa e efectos da baixa dos socios.


d) A elección ou cesamento dos membros da xunta reitora e o establecemento doutros órganos da S.A.T.


e) Acordar a asociación ou integración con outras S.A.T. ou a súa participación en sociedades ou agrupacións da mesma natureza.


f) Acordar a súa disolución, elixir a comisión liquidadora e aprobar o balance final.

2.- A Asemblea Xeral reunirase con carácter ordinario como mínimo unha vez ao ano e, en todo caso, dentro dos tres meses seguintes ao peche do exercicio, para examinar e aprobar a memoria, as contas e o balance do mesmo.


As reunións extraordinarias da Asemblea Xeral convocaranse por iniciativa da Xunta Rectora ou a petición, por escrito, subscrita por un 20% dos socios como mínimo.


As reunións da Asemblea Xeral convocaranse en primeira e segunda convocatoria, mediando entre unha e outra unha hora de diferencia.

3.- Excepto naqueles casos que, pola índole dos temas a tratar, para a adopción de acordos se requira unha maioría especial, a Asemblea considérase validamente constituída en primeira convocatoria cando asista a maioría dos socios e en segunda convocatoria sexa cal fora o número de asistentes.


A convocatoria darase a coñecer cunha anticipación mínima de ______ á súa celebración, salvo cando quedara constituída con carácter universal. Na comunicación da convocatoria de Asemblea Xeral, sexa Ordinaria ou Extraordinaria, constará a data, o lugar e a hora da reunión e a orde do Día a tratar.

4.- Os acordos da Asemblea adoptaranse por maioría simple, excepto nos supostos expresamente establecidos nos presentes estatutos, cada socio disporá dun voto. Para os acordos que supoñan novas obrigas económicas, así como para  a disolución ou asociación con outras S.A.T., será preciso unha maioría de, alomenos, 2/3 dos asistentes.

ART. 11º.- DA XUNTA REITORA.

A xunta reitora é o órgano colexiado de goberno, representación e administración ordinaria da S.A.T., correspondéndolle a dirección da xestión económica e das actividades que se van desenvolver, estendendo a súa competencia a canto non estea atribuído á asemblea xeral.

Para considerarse validamente constituída e adoptar acordos, requirirase a asistencia de, como mínimo, a metade dos seus membros.

A xunta reitora estará composta por _________ membros, os cales terán a condición de socios, elixidos para un período de ________ anos, podendo ser reelixidos.

Os cargos que se desempeñarán na xunta reitora serán o de presidente, secretario e o resto dos compoñentes vogais. A súa elección efectuarase de entre os socios, pola asemblea xeral, mediante o sistema de candidaturas pechadas encabezadas polos candidatos a presidente e a secretario

A renovación realizarase por metade cada _______ anos renovándose na primeira metade o __________________________________, e na segunda ______ ______________________________________________________________________. A un dos vogais asignaráselle a función de tesoureiro.
ART. 12º.- DO PRESIDENTE. SECRETARIO E DOS VOGAIS.

1.- Ao Presidente da S.A.T. que ostentará a presidencia dos órganos de goberno da Sociedade, corresponderalle:


a) A representación da S.A.T., e nesta condición actuará sempre segundo aos acordos dos órganos de goberno e en interese da mesma.


b) Convocar as reunións dos órganos de goberno, presidir e dirixir os seus debates, dirimir co seu voto os empates nas votacións, levantar as sesións e velar polo respecto das normas e acordos.

2.- O Secretario da xunta reitora terá ao seu cargo levantar as actas das reunións dos órganos de goberno e extender as certificacións con visto e prace do Presidente, levar e custodiar a documentación social.

3.-  Os vogais da Xunta realizarán as funcións que lles foron encomendadas sen prexuízo das atribuídas ao Presidente e ao Secretario. A un dos vogais atribuiráselle a función de Tesoureiro.

ART. 13º.- DISOLUCIÓN E LIQUIDACIÓN.

A S.A.T. disolverase por calquera das  causas sinaladas nas súas normas reguladoras, e segundo as súas prescricións.

A Asemblea Xeral acordará  a disolución, en reunións expresamente convocada para tal fin, por maioría do dous tercios dos socios, representando, en todo caso, como mínimo o 50% do capital.

A comisión designada para realizar as operacións de liquidación, procederá dende o seu nomeamento  resolver as operacións en curso, a abonar as débedas, a realizar os cobros pendentes e a confeccionar o balance definitivo que permita coñecer o resultado final e fixar, no seu caso, o haber social resultante, sometendo á aprobación da Asemblea Xeral o balance final.

No caso de liquidación da S.A.T., ésta adaptarase obrigatoriamente á normativa contida no Art. 14º do Real Decreto 1.776/1.981.

Antes de proceder á liquidación das achegas ao capital social, deberán satisfacer tódolos pagamentos pendentes da Sociedade e as prestacións ou achegas dos socios que non teñan aquel carácter.

Os socios que achegaran bens inmobles á S.A.T. salvo renuncia, terán dereito preferente no caso de disolución á adxudicación dos mesmos, aínda que se compensen en diñeiro as posibles diferencias de valor.

ART. 14.- RÉXIME ECONÓMICO E CONTABLE.

1.- Para a realización do obxecto social e o desenvolvemento das súas actividades, a S.A.T. contará cos medios patrimoniais seguintes:


a) As achegas dos socios.


b) Os bens e dereitos que pola mesma adquiran e se destinen ao cumprimento dos seus fins.


c) Os créditos, préstamos e axudas que se lle concedan.


d) As subvencións, doazóns e outras liberalidades que a favor da S.A.T. se outorguen.

2.- Os socios gozarán das cousas comúns segundo a súa natureza e finalidade social. Os resultados atribuiranse aos socios en proporción a súa participación nas actividades da S.A.T., con independencia da retribución que se fixe ao capital social, que fixará a Asemblea Xeral e que en ningún caso o tipo de interese será superior ao once por cen.

Se non houbera coincidencia entre a participación dos socios nas actividades sociais e as súas achegas ao capital, a proporcionalidade das súas percepcións establecerase segundo as actividades desenvolvidas na Sociedade, independentemente da que puidera asignárselle as súas achegas.

3.- O exercicio económico da S.A.T. comprenderá _________.

A xunta reitora nos tres meses seguintes ao peche someterá á aprobación da Asemblea Xeral a memoria do exercicio anterior, as contas e balances.

4.- A S.A.T. levará a súa contabilidade por partida dobre e formalizarase nos libros Diarios e de Inventarios e Balance, salvo que se adoptara outro sistema contable debidamente autorizado.

ART- 15º.- DEREITO A INFORMACIÓN.


1.- O dereito á información poderá ser exercitado:

a) Directamente por calquera socio durante o tempo de convocatoria da Asemblea Xeral na que debe deliberarse sobre as contas do exercicio ou calquera proposta económica, con este fin, os documentos nos que se reflicten deberán estar expostos durante este prazo nas oficinas ou locais da S.A.T., para que poidan ser examinados polos socios, os que poderán recabar ao mesmo tempo, da xunta reitora, as aclaracións e explicación que sexan razoables.

b) En calquera momento por escrito, en solicitude presentada perante a xunta reitora, requiríndose como mínimo, un tercio do número de socios. A xunta reitora dará a información requirida e no seu caso “permitirá” o exame dos libros contables.

c) É obriga da xunta reitora, facilitar aos socios a información a que se refire o apartado anterior. Ante o incumprimento total ou parcial da mesma, calquera dos socios que solicitara esta información, poderá reclamar perante a xurisdicción competente.

d) É obriga dos socios manter absoluto segredo sobre os datos que coñecesen, como consecuencia da información recibida.

NOME E APELIDOS

D.N.I.


SINATURAS

PRESIDENTE:

SECRETARIO:

VOGAIS:

O Funcionario Autorizado




Selo da oficina

Asdo.:


